
roepa, batja Keng boeat pangil aloes orang-orang, die mana tempat itoe aloes semoeanja dateng berkoempoel, itoe bole tanja Soehoe poenja ma die mana ada, Wakong dengar orang orangnja kata begitoe, en Wakong lantas pegie die Kong Liong Sie „phie” djadie Taij It Kioe Kou Tian Tjoen doedoek besila batja-batja itoe Keng, sebab Wakong manka bisa batja itoe Keng, sering kalie dia dengar die batja itoe Keng, djadie dia bisa batja, apa lagie Hoet poenja moerit, tiada lama segala aloes orang matie njang die mana-mana pada dateng mengadep die depan Wakong, lantas tanja sama itoe aloes-aloes: apa loe liat binienja hwangwe die Siok Ke Tjeng. Ini aloes semoeanja menjaoet kata: tiada ketemoe tiada liat, en Wakong dengar
ini aloes kata tiada, dia kasie ini aloes makan, lantas masing-masing pegie.

Tjarita Toean lagie doedoek die kantornja, en orang-orangnja mengadoe njang Wakong poenja djahat dia branie „phie” djadie Taij It Kioe Kou Tian Tjoen batja Keng, dia tjarie-tjarie perkara, tentoe dia maoe bikin roesoe lagie, den Toehan dengar orangnja mengadoe, lantas mara, en soeroe Hwe Pou Goan Swe Song IJoe toeroen die doenia tangkep sama Wakong, Song IJoe Tjie pikir Wakong begitoe saktie, tiada bole die tangkep, lebie bae kita pake akal tangkep sama dianja, en kita poenja kreta apie, en kita „phie” djadie orang berdagang
en Song Ijoe Tjie lantas „phie” djadie orang berdagang djalan maoe pegie die Goenoeng Libisan, ini Wakong lagie doedoek, atienja tiada enak, dia boeka matanja njang die djidat, taoe Song Ijoe Tjie mace tangkep sama dianja, dia tanja sama Tjian Ligan Soen Hong Njie: kau berdoewa taoe akoe

